
Á Menntagátt eru skráðar upplýsingar um
námsefni. Þar er það jafnframt flokkað eftir
skólastigum og tengt við markmið í námskrám.
Á einfaldan hátt er hægt að nota flokkaða leit á
Menntagátt við að finna efni. Til dæmis er hægt
að velja af upphafssíðunni ákveðna námsgrein
(sé greinin ekki þar er „...aðrar greinar” valið).
Einnig er hægt að smella á leitarhnappinn sem
er efst á öllum síðum og velja þar „Námsefni
flokkað skv. námskrám”.

Í þessu dæmi hefur enska í framhaldsskólum
verið valin. Þá birtist listi yfir þá enskuáfanga
sem taldir eru upp í aðalnámskrá framhaldsskóla.
Í sviga fyrir aftan hvern áfanga má sjá fjölda
skráðs efnis sem tengt hefur verið við viðkomandi
áfanga. Þegar smellt er á áfangaheitið kemur
upp listi yfir efnið (sjá nr. 3).

Hér hafa samfélagsgreinar, undir grunnskólar,
verið valdar. Þar sem samfélagsgreinar skiptast
niður í nokkrar undirgreinar birtast þær hér. Fyrir
aftan hverja grein er tala sem segir til um hvað
margar skráningar hafa verið tengdar viðkomandi
grein.  Sé smellt á einhverja grein kemur upp
listi, sambærilegur við þann sem er hér fyrir
neðan, þar sem sjá má yfirlit yfir það sem er
skráð.

Hér til hægri má sjá dæmi um hvernig listi yfir
skráð efni birtist notendum Menntagáttar. Heiti
efnis er tengill inn á viðkomandi efni (sé það
vefefni). Þar fyrir aftan er hnappur  „Lýsigögn”,
sé smellt á hann kemur upp vefsíða með nánari
upplýsingum um efnið.

Flokkuð leit
á Menntagátt

Mögulegt er að þrengja leitina frekar, t.d. með
því að takmarka hana við frítt efni og/eða efni
sem ætlað er ákveðnum aldri (smellt á örina við
felligluggann til að sjá aldur). Þá er einnig hægt
að kalla fram efni sem hefur verið skráð nýlega
með því t.d. að velja námsefni skráð á síðustu
20 dögum. Sjálfgefið er að leita að vefefni en
því er hægt að breyta með því t.d. að velja bækur.

Leit í námskrám
á Menntagátt

Á vef Menntagáttar eru aðgengilegar
aðalnámskrár leik-, grunn- og framhaldsskóla.
Boðið er upp á tvær leiðir að námskránum.

Með því að fara á leitarsíðu Menntagáttar er
hægt að leita eftir leitarorðum. Í dæminu hér til
hliðar er aðalnámskrá grunnskóla valin, þá eru
listgreinar og síðan myndlist valin. Orðið sem
leitað er að er „mótun”. Ekki er nauðsynlegt að
þrengja leitina á þann hátt sem hér er gert, nóg
hefði verið að slá inn leitarorðið „mótun”. Þá
hefði verið leitað að því í öllum námskránum.

Hér til hliðar má sjá leitarniðurstöðu sem koma
þegar orðið „félagsmótun” er slegið inn í
leitarstrenginn. Þetta orð kemur fyrir á þremur
stöðum í aðalnámskrá framhaldsskóla og í
tve imur t i l v ikum kemur það f ram í
áfangamarkmiðum. Fyrir framan niðurstöður
koma merki sem segja til um hvers konar
markmið sé um að ræða. Fyrir aftan
niðurstöðurnar getur verið grænn hnappur. Sé
hann til staðar er það merki um að á Menntagátt
sé skráð efni sem tengist viðkomandi markmiði.

Hægt er að fara í námskrár af síðum skólastiga.
Í dæminu hér til vinstri er búið að velja
aðalnámskrá framhaldsskóla sem er undir
„Framhaldsskólum”.

Til að finna áfangamarkmið í sögu eru
samfélagsgreinar valdar, þá saga og síðan tegund
markmiða, þ.e. áfangamarkmið. Niðurstöður
birtast þegar smellt hefur verið á hnappinn
„Leita”.

Í dæminu hér birtast áfangamarkmiðin í sögu
fyrir grunnskóla (ath. að hér er ekki allur glugginn
sýndur). Eins og í dæminu um niðurstöður leitar
við ítarleit, þá birtast grænir hnappar við markmið
þar sem efni hefur verið tengt þeim.  Með því
að smella á hnappana koma upp listar yfir skráð
efni, svipað því sem sjá má á mynd 3 hér á
síðunni á móti.

